
రికి వెనుక డాగికొని యా

శుక మిట్లని పలికెఁ దద్వచోగతిగాఁగన్. 69



ఉ. మెచ్చితి నీదు భక్తికి సమిద్ధవిశుద్ధకళాభివృద్ధికిన్

దచ్చనగాదు నాపలుకు దప్పదు చొప్పడుఁ గాయసిద్ధి యే

నిచ్చెద నీవుఁ దల్లియు మఱెవ్వరితో నెఱిఁగింపఁ బోక యీ

వచ్చుసరోజశాత్రవుని వారమునాఁ డిటు రండు వేడుకన్. 70



క. తొలునాఁడు బోడలై ని

శ్చలభక్తిం జోగులకును జంగాలకు మీ

యిలు చూఱవిడిచి యిటురా

వలయున్ వైష్ణవుల కొసఁగవల దేమైనన్. 71



క. వారు శివద్రోహులు గద

యీరసమున శైవమతము హెచ్చఁగరా దం

చేరీతినైనఁ జెఱతురు

నారీమణి వారిమాట నమ్మకు మింకన్. 72



క. అని పల్క నాల్గుదిక్కులు

గనుఁగొని శంకరునిమాటగా నమ్మి కృపా

వననిధి హర త్రిభువనపా

వన ధీరస్వాంత యనుచు వర్ణించి వెసన్. 73



క. గుడివెడలి వైష్ణవులు గను

పడకుండఁగఁ జెలుల నరిగ పట్టుమటంచుం

బడఁతి తన యింటికడకున్

పడిఁ జని నిజజననిఁ బిలిచి నగుమొగ మలరన్. 74



క. హరుఁ డానతిచ్చినాఁ డె

